
 Avataq Archaeology

ᓄᓇᕕᒻᒥ 
ᑐᓂᕐᑕᓂᐊᕐᓂᖅ

ᑖᓐᓇ ᐊᓪᓚᖁᑎᒃ ᖃᐅᔨᑎᑦᓯᔪᖅ ᖃᓄᖅ, ᑲᑐᑦᔨᓗᑕ, 
ᐊᓯᐅᖏᓐᓇᑎᑦᓯᑌᓕᒍᓐᓇᒪᖔᑦᑕ ᑐᓂᕐᑕᓂᐊᕐᓂᑎᒎᕐᓱᑎᒃ ᐱᐅᓯᑐᖃᕐᓂᒃ 
ᓄᓇᕕᒻᒥᐅᓄᑦ ᑭᖑᕚᑦᓴᑎᓅᓕᖓᒍᒫᕐᓂᐊᑎᓪᓗᒋᑦ.

ᐊᑦᔨᒌᓐᖏᑐᑦ ᐃᑦᓴᓂᑌᑦ ᑕᑯᔭᐅᓯᒪᔪᑦ ᓄᓇᕕᒻᒥ:

ᓱᓇᐅᕙ ᑐᓂᕐᑕᖅ?
ᑐᓂᕐᑕᖅ ᓱᕐᖁᐃᓯᒍᑕᐅᓲᒍᕗᖅ ᐃᓄᖃᕐᓂᕕᓂᖏᓐᓂᒃ ᓄᓀᑦ 
ᖃᖓᓗ ᐃᓄᖃᕐᓂᒪᖔᑕ ᑌᑦᓱᒪᓂᒻᒪᕆᐊᓗᒃ. ᐅᔭᕋᕕᓂᐅᒍᓐᓇᑐᖅ, 
ᕿᔪᕕᓂᐅᒍᓐᓇᑐᖅ, ᑑᒑᕕᓂᐅᒍᓐᓇᑐᖅ ᓴᐅᓂᕕᓂᐅᒍᓐᓇᓱᓂᓘᓐᓃᑦ 
ᐃᓚᖃᓲᒍᑦᓱᓂᓗ ᓇᐅᓚᕐᓂᒃ, ᑭᓕᐅᑕᕐᓂᒃ, ᑭᑉᐳᑎᓂᒃ, ᐅᔭᕋᐅᑦᓱᑎᒃ 
ᓴᓇᓂᕐᓗᑯᕕᓂᕐᓂᒃ, ᖁᓪᓕᓂᒃ, ᐊᒥᓱᑲᓪᓚᓂᓪᓗ ᐊᓯᖏᓐᓂᒃ 
ᑐᓂᕐᑕᐅᒥᔪᓂᒃ ᓇᕝᕚᑕᕕᓂᐅᑦᓱᑎᒃ ᑐᓂᕐᑕᓂᐊᕐᕕᓂᑦ.

ᓱᓇᐅᕙ ᑐᓂᕐᑕᓂᐊᕐᕕᒃ?
ᑐᓂᕐᑕᓂᐊᕐᕕᒃ ᓄᓇᐅᕗᖅ ᑐᓂᕐᑕᑕᖃᕐᓱᓂ ᐃᓄᓐᓄᓗ ᓴᓇᔭᕕᓂᕐᓂᒃ 
ᓴᓇᒪᔪᖃᕐᓱᓂ ᐆᑦᑑᑎᒋᓗᒋᑦ ᑐᐱᕐᕕᕕᓂᕐᓂᒃ, ᖃᕐᒪᓂᒃ, ᐃᓗᕕᕐᓂᒃ 
ᐃᓄᒃᓱᓂᓪᓗ ᓇᕝᕚᑕᕕᓂᕐᓂᒃ. ᓇᔪᒐᐅᕙᑦᑐᕕᓃᑦ ᑕᑯᔭᐅᓲᑦ ᓄᓇᐅᑉ 
ᖄᖓᓂ ᐊᑖᓂᓪᓘᓃᑦ. ᓇᔪᒐᐅᕙᑦᑐᕕᓃᑦ ᖃᓄᐃᓕᓐᖓᑕᐅᓯᓇᐅᕗᑦ 
ᐊᕐᖁᑏᑦ ᐊᕐᖁᓯᓃᓪᓘᓃᑦ ᓴᓂᐊᓃᑐᐊᕋᒥᒃ, ᑲᒪᒋᔭᐅᒋᐊᖃᕋᑎᓪᓗ.

ᑐᓂᕐᑖᖅ ᐊᑭᓖᒍᑕᐅᒍᓐᓇᐸ?
ᑐᓂᕐᑌᑦ ᖄᖏᕐᓂᑯᓕᐅᕈᑕᐅᕐᖃᔭᓐᖏᑐᑦᓴᔭᐅᒐᓗᐊᕐᓱᑎᒃ 
ᑮᓇᐅᔭᑎᒍᓪᓗ ᐊᑭᖃᓐᖏᑑᒐᓗᐊᕐᓱᑎᒃ, ᐃᓗᕐᕈᓯᑎᒍᑦ ᓄᐃᑕᓪᓗᕆᑦᑐᒥᒃ 
ᐃᓪᓕᓇᕐᑐᒪᕇᑦ. ᑐᑭᓯᒪᑎᑦᓯᒍᓐᓇᓲᑦ ᖃᓄᖅ ᐃᓄᐃᑦ ᐃᓅᕙᓐᓂᒪᖔᑕ 
ᑌᑦᓱᒪᓂᐊᓗᒃ. ᐃᓪᓕᓇᕐᑑᒥᔪᑦ ᓄᓇᓕᓐᓄᑦ ᐃᓕᓐᓂᐊᑎᑦᓯᒍᑕᐅᒍᓐᓇᕋᒥᒃ.

ᑭᓇ ᓇᒻᒥᓂᖃᕐᖃ ᑐᓂᕐᑕᓂᒃ?
ᑐᓂᕐᑌᑦ ᓇᒻᒥᓂᕆᔭᐅᓐᖏᑐᑦ ᓇᕝᕚᑐᕕᓂᕐᒧᑦ. ᐃᓄᓕᒫᓄᑦ 
ᓇᒻᒥᓂᕆᔭᐅᒋᐊᓖᑦ ᐱᕙᓪᓖᒍᑕᐅᒐᔭᕐᑎᓗᒋᑦ ᓄᓇᕕᒻᒥᐅᓂᒃ. ᐊᕙᑕᖅ 
ᐊᓯᖏᓪᓗ ᐱᓇᓱᕝᕖᑦ (ᐆᑦᑑᑎᒋᓗᒋᑦ ᑕᑯᔭᕐᑐᕖᑦ), ᐊᖓᔪᕐᖄᖃᕐᓱᑎᒃ 
ᑯᐯᒃ ᐊᒻᒪᓗ ᑲᓇᑕᐅᑉ ᑲᕙᒪᖏᓐᓂᒃ, ᓴᓂᕐᕓᓯᒪᓲᑦ ᑐᓂᕐᑕᓂᒃ 
ᐊᑯᓃᕈᓇᐅᓂᕐᐸᐅᒐᓱᐊᕐᑎᓗᒋᑦ ᐊᓯᐅᖏᓐᓇᓯᓇᐅᑦᑌᓕᒐᓱᐊᕐᑎᓗᒋᓪᓗ 
ᐊᒻᒪᓗ ᑕᑯᓂᐊᕐᑕᐅᒍᓐᓇᐸᓪᓗᑎᒃ ᐃᓕᓐᓂᐊᑎᓄᑦ, ᐳᓛᕆᐊᕐᑎᓄᑦ 
ᑕᒫᓂᒥᐅᓄᓪᓗ ᖃᐅᔨᔭᐅᑎᑦᓯᒍᒪᒻᒥᔪᓂᒃ ᐃᓗᕐᕈᓯᕐᒥᓂᒃ ᑲᔪᓯᔪᓂᒃ.

ᑐᓂᕐᑕᓂᐊᕐᑏᑦ ᐃᓕᑦᓯᓂᒃ ᐱᒍᑦᔨᔪᑦᓴᐅᔮᕐᐳᑦ!
ᑐᓂᕐᑕᓂᐊᕐᑏᑦ ᐱᓯᑎᐅᕕᖃᕐᐳᑦ ᓴᓇᒋᐊᓪᓛᓲᒍᑦᓱᑎᒃ ᐊᑑᑎᓯᒪᔪᓂᒃ 
ᓇᕝᕚᑕᕕᓂᕐᒥᓂᒃ ᐊᑐᕐᓱᑎᒃ (ᓇᔪᒐᕕᓂᕐᓂᒃ, ᑐᓂᕐᑕᓂᑦ ᐊᓯᖏᓐᓂᓗ 
ᓱᓇᑐᐃᓐᓇᓂᒃ ᐃᓗᓕᖏᓐᓂᒃ). ᐊᕙᑕᐅᑉ ᑐᓂᕐᑕᓂᐊᕐᑎᖁᑎᖏᑦ 
ᐱᓇᓱᐊᓲᒍᕗᑦ ᓄᓇᓕᓐᓂ ᓯᕗᓕᕐᑎᖑᐊᓄᒃ ᓄᓇᕕᒻᒥᐅᓄᓪᓗ 
ᑎᓕᔭᐅᑐᐊᕋᒥᒃ. ᑐᓂᕐᑕᓂᐊᓕᑐᐊᕋᑦᑕ ᑌᒪᓐᖓᓕᒫᖅ ᐃᓚᐅᑎᑦᓯᓲᒍᕗᒍᑦ 
ᓄᓇᓕᒻᒥᐅᓂᒃ (ᐃᓕᓐᓂᐊᑎᓂᒃ, ᐱᓇᓱᐊᖃᑕᐅᔪᓂᒃ ᐱᓇᓱᐊᕋᑦᓴᓂᒃ, 
ᐱᓇᓱᒐᑦᓴᓂᓪᓗ). ᐱᔪᓐᓇᓚᕆᓐᓂᕗᑦ ᐃᑲᔪᕐᓯᓲᖅ ᓄᓇᕕᐅᑉ 
ᐱᐅᓯᑐᖃᖓᓂᒃ ᐊᓯᐅᖏᓐᓇᑎᑦᓯᑌᓕᒍᑎᒋᑦᓱᒍ ᓱᒃᑯᐊᑎᕐᑕᐅᖁᓇᒋᑦ 
ᐃᓪᓗᓕᐅᕐᑐᓄᑦ, ᐅᔭᕋᓐᓂᐊᑐᓄᑦ, ᐊᓯᖏᓐᓄᓗ.

ᖃᐅᔨᒪᕖᑦ?
ᑲᓇᑕᐅᑉ ᐱᖁᔭᖏᑦ ᓂᐅᕐᕈᓯᖁᔨᓐᖏᒪᕆᑦᑐᑦ ᑐᓂᕐᑕᓂᒃ. ᑯᐯᒻᒥ, 
ᐱᖁᔭᖅ ᓯᖁᑦᑎᑕᐅᓲᖅ ᓴᒡᒐᑐᖃᑐᐊᕐᒪᑦ ᓱᕐᕃᔪᖃᑐᐊᕐᒪᓘᓐᓃᑦ 
ᓇᔪᒐᐅᓚᐅᕐᑐᕕᓂᕐᒥᒃ, ᐅᕝᕙᓘᓐᓃᑦ ᓅᑦᓯᔪᖃᑐᐊᕐᒪᑦ ᑐᓂᕐᑕᓂᒃ 
ᓈᒻᒪᓈᕐᑐᑯᑦ ᐱᔪᓐᓇᐅᑎᓕᐅᕐᑕᐅᓯᒪᓐᖏᑐᒧᑦ. ᓴᒡᒐᑐᖃᓚᖓᑐᐊᕈᓂ 
ᓇᔪᒐᐅᓚᐅᕐᑐᕕᓂᕐᒥᒃ, ᑲᕙᒪᒃᑯᓂᑦ ᐱᓯᒪᔪᖅ ᐱᔪᓐᓇᐅᑎᒃ 
ᑎᒍᔭᐅᕐᖄᕆᐊᓕᒃ. ᑌᒣᑦᑐᐃᑦ ᐱᔪᓐᓇᐅᑏᑦ ᐁᑦᑑᑕᐅᓲᑦ ᐃᓕᓯᒪᔪᓄᒃ 
ᐱᓇᓱᐊᓕᓂᐅᑦᓱᑎᓪᓗ ᑐᓂᕐᑕᓂᐊᕐᑎᓄᑦ, ᐊᒻᒪᓗ ᑖᒃᑯᐊ ᑐᓂᕐᑕᓂᐊᕐᑏᑦ 
ᑐᓴᕐᑎᓯᐅᑎᓕᐅᕋᔭᕐᑎᓗᒋᑦ ᐊᑐᐃᓐᓇᐅᑎᑕᐅᒐᔭᕐᑐᒥᒃ ᓄᓇᓕᓐᓂ 
ᐊᖓᔪᕐᖃᐅᑎᓄᑦ ᓄᓇᕕᒻᒥᐅᓕᒫᓄᓪᓗ.

ᐊᓯᐅᖏᓐᓇᑎᑦᓯᑌᓕᖃᑎᒌᓐᓂᖅ ᑐᓂᕐᑕᓂᐊᕐᓂᑎᒎᕐᓱᓂ 
ᐱᐅᓯᑐᖃᒥᒃ
ᐅᑯᐊᑖᒐ ᓇᓗᓇᓐᖏᑐᐊᐲᒃ ᒪᓕᒑᒃ ᒪᓕᑦᑕᐅᒍᓐᓇᓱᑎᒃ ᑕᑯᑲᓪᓚᓴᕈᕕᑦ 
ᓇᔪᒐᐅᓚᐅᕐᑐᕕᓂᕐᒥᒃ ᑐᓂᕐᑕᒥᓪᓘᓃᑦ:
• ᓇᔪᒐᕕᓂᖅ ᐊᐅᓚᑦᔭᑌᓕᓪᓗᒍ. ᐆᑦᑑᑎᒃ: ᓄᐊᑦᓯᒍᓐᓀᓗᑎᑦ ᑐᓂᕐᑕᓂᒃ, 

ᓴᒡᒐᒍᓐᓀᓗᑎᑦ ᓅᑦᓯᒍᓐᓀᓗᑎᓘᓐᓃᑦ ᐅᔭᕋᕐᓂᒃ, ᓱᒐᓗᑦᑐᖅ ᐅᔭᕋᖅ 
ᐃᓚᒋᔭᕕᓂᐅᒍᓇᐅᑐᐊᕐᐸᑦ ᐊᓂᕐᕋᕕᓂᕐᒧᑦ. ᓇᓃᓪᓗᑐᕐᓂᕕᓂᖏᑦ 
ᑐᓂᕐᑌᑦ ᐊᓪᓚᖁᑎᓕᐅᕐᑕᐅᒋᐊᖃᕐᒪᑕ ᑐᓂᕐᑕᓂᐊᕐᑎᓄᑦ, ᑖᒃᑯᐊ 
ᖃᐅᔨᒪᔭᐅᒋᐊᓖᑦ ᐃᓪᓕᓇᕐᑐᑎᒍᑦ ᖃᐅᔨᑎᑦᓯᓲᒍᒻᒪᑕ ᑭᓇᒃᑯᓄᑦ 
ᓇᔪᕐᑕᐅᓚᐅᕐᓂᒪᖔᑕ ᑌᑲᓂ.

• ᓄᓇᕕᒃ ᓄᓇᐅᑦᓱᓂ ᐊᖏᔪᒻᒪᕆᐊᓘᕗᖅ ᐊᒻᒪᓗ 
ᐊᓯᐅᖏᓐᓇᑎᑕᐅᑦᑌᓕᓚᖓᑐᐊᕐᐸᑕ ᓴᐳᒻᒥᓯᒪᔭᐅᓗᑎᓗ 
ᓇᔪᒐᐅᓚᐅᕐᑐᕕᓃᑦ ᓯᓚᒧᑦ ᓄᖑᑕᐅᑎᑕᐅᑦᑌᓕᓗᑎᒃ 
ᐃᓪᓗᕈᐊᓕᐅᕐᓂᓄᓪᓗ, ᐊᕙᑕᖅ ᑕᒪᑐᒨᓇ ᐃᑲᔪᕐᓯᔭᐅᒋᐊᓕᒃ 
ᓄᓇᕕᒻᒥᐅᓄᑦ, ᓄᓇᓕᓐᓂᑦ, ᓄᓇᓕᓕᒫᓂᑦ ᐳᓛᕆᐊᕐᑎᓂᓪᓗ. 
ᖃᐅᔨᒪᑎᑦᓰᓇᖏᓐᓇᕋᓱᐊᕆᑦᓯ!

ᓇᔪᕐᑎᖃᕐᐱᑦ ᑐᓂᕐᑕᒥᒃ?
ᐊᒻᒪᓗ, ᖃᐅᔨᒪᓐᓂᖏᒃᑯᕕᑦ ᖃᐅᔨᒪᔭᐅᒋᐊᓕᓐᓂᒃ ᑕᕝᕙᓃᑦᑐᓂᒃ 
ᐊᓪᓚᓯᒪᔪᒥ ᑐᓂᕐᑕᖁᑎᖃᕐᓗᑎᓗ, ᐊᐅᓚᔨᒋᑦ: ᑖᒃᑯᐊ 
ᑐᓂᕐᑌᑦ ᓄᓇᕕᒻᒥᐅᓕᒫᑦ ᐱᐅᓯᑐᖃᕐᑎᒍᑦ ᐱᖁᑎᖏᑦ ᐊᒻᒪᓗ 
ᐊᓯᐅᖏᓐᓇᑎᑕᐅᑦᑌᓕᒋᐊᖃᕐᓱᑎᒃ ᑭᓇᓕᒫᓄᓪᓗ ᖃᐅᔨᔭᐅᑎᑕᐅᓗᑎᒃ. 
ᑖᒃᑯᐊ ᐱᑦᔪᑎᒋᑦᓱᒋᑦ, ᐃᓕᑦᓯᓂᒃ ᑫᓪᓗᑐᐃᕗᒍᑦ ᐊᕙᑕᕐᒧᑦ 
ᑐᓂᕐᕈᑎᖃᖁᓪᓗᓯ ᑐᓂᕐᑕᓕᒫᓂᒃ ᓇᔪᕐᑎᓂᐅᕕᓯ, ᓄᓇᓕᑦᓯᓂ 
ᑕᑯᔭᕐᑐᕕᒻᒧᑦ, ᐅᕝᕙᓘᓐᓃᑦ ᓄᓇᓕᑦᓯᓂ ᓯᕗᓕᕐᑎᖑᐊᓄᑦ 
ᐱᐅᓕᐊᕐᑕᐅᓂᐊᕐᑎᓗᒋᑦ. 

ᐊᕙᑕᐅᑉ ᑎᓕᔭᐅᒪᐅᑎᖓ ᑐᓂᕐᑕᓂᐊᕐᓂᒥ
ᐊᕙᑕᖅ ᑎᓕᔭᐅᓚᐅᕐᓯᒪᕗᖅ ᓄᓇᕕᒻᒥᐅᓄᑦ ᐃᓄᒻᒪᕆᓐᓄᑦ 
ᐅᖑᒪᑦᓯᖁᔭᐅᑦᓱᓂ, ᖃᐅᔨᓴᖁᔭᐅᑦᓱᓂ, ᐱᕙᓪᓖᒋᐊᕐᑎᓯᖁᔭᐅᑦᓱᓂᓗ 
ᓄᓇᕕᒻᒥ ᑐᓂᕐᑕᓂᐊᕐᕕᓂᒃ ᐱᑦᓴᑖᕐᕕᓂᓪᓗ. ᐊᐅᓚᔨᑦᓯᐊᕋᓱᐊᕆᑦ 
ᑌᒪᓐᖓᓕᒫᖅ ᐊᑐᐃᓐᓇᐅᒐᑦᑕ ᐃᑲᔪᕐᓯᔭᐅᒍᒪᒍᑦᓯ 
ᐊᓯᐅᖏᓐᓇᑎᑦᓯᑌᓕᓂᕐᒥᒃ ᓄᓇᕕᐅᑉ ᐱᐅᓯᑐᖃᖓᓐᓂᒃ.

ᐊᓯᐅᖏᓐᓇᑎᑦᓯᑌᓕᖃᑎᒌᓐᓂᖅ ᐃᑦᓴᓂᑕᕐᓂᐊᓂᑎᒍᑦ 
ᐱᐅᓯᕐᓱᕈᑏᑦ ᑲᔪᓯᓂᖏᓐᓂᒃ

ᐊᕐᕌᒍᐃᑦ ᐅᓪᓗᒥᐅᓚᐅᕐᑎᓇᒍ:

100-300: ᐊᒃᑑᑎᒋᐅᕐᓂᖅ 
ᖃᓪᓗᓈᓂᒃ ᑕᕆᐅᑉ ᐊᑭᐊᓂᒥᐅᔭᓂᒃ 
(ᖃᓪᓗᓂᐊᕐᕖᑦ)

700-800: ᐃᓄᑐᐃᓐᓇᖄᕕᓃᑦ/
ᐃᓄᐃᑦ ᐃᓗᕐᕈᓯᖓ

2100: ᑐᓃᑦ ᐃᓗᕐᕈᓯᖓ

3900: ᑐᓂᕐᖄᕕᓃᑦ ᐃᓗᕐᕈᓯᖓ 


